
Calon SPM dijemput sertai Seminar Skop A SPM 
KOTA KJNABALU: Calon peperiksaan Sijil Pelajaran 
Malaysia (SPM) di seluruh negeri dijemput untuk 
menyertai Seminar Skor A SPM peringkat negeri Sabah 
di Universiti Malaysia Sabah (UMS) pada 16 dan 17 
September ini. 

Program di Dewan Kuliah Pusat UMS ini, dianjurkan 
bersama akhbar Skor, Berita Harian dengan kerjasama 
Persatuan Pegawai Pengurusan dan Profesional UMS 
(PPPUMS). 

Pengerusi Penganjur, Amirullah Andi Nur berkata 
program ini bertujuan membantu dan mendedahkan 
setiap calon dengan strategi menjawab soalan dengan 
tepat, berkesan serta mematuhi skema ditetapkan. 

Katanya, ini adalah kali pertama program berkenaan 
diadakan di Sa bah, selepas lebih Japan tahun bertapak di 
Semenanjung sehingga ramai calon disana yang 
mencatatkan keputusan cemerlang. 

"Segala maklwnat yang 
bakal diterima sepanjang 
program nanti, adalah 
pelengkap kepada 
persiapan.tenkhir setiap 
cal on sebelum 
menghadapi ujian 
sebenar pada November 
ini. 

"Jadi sekiranya ingin 
mencatat keputusan 
cemerlang dan sekaligus 
membuka peluanguntuk 
melanjutkan pengajian 
ke peringkat lebih tinggi, 
jangan lepaskan peluang 
keemasan ini," katanya. 

Amirullah berkata bagi • 

seminar kali ini, sebanyak enam subjek akan diberi 
bimbingan iaitu Bahasa Melayu, Bahasa Inggeris, 
Matematik, Matematik Tambahan, Fizik dan Kimia. 

Katanya, setiap subjek akan dibimbing oleh tenaga 
pengajar pakar dan berpengalaman luas. 

"Sepanjang seminar nanti, pembimbing akan 
membantu calon dengan strategi dan pendekatan paling 
sesuai untuk menjawab setiap subjek disamping 
berkongsi pelbagai tips," katanya. 

Amirullah berkata setiap calon yang ingin menyertai 
seminar ini hanya perlu membayar yuran sebanyak 
RMl 00. Bayaran meliputi makan dan m.inum sebanyak 
tiga kali sehari, enam buku soalan, fail dan sijil 
penyertaan. 

Katanya, berikutan permintaan daripada beberapa 
pihak, pihaknya juga mempelawa pelajar yang hanya 
ingin ~engambil tiga subjek teras iaitu Bahasa Melayu, 
Bahasa lnggeri dan Matematik dengan yuran RM50. 

"Pendaftaran kini dibuka di pejabat Berita Harian di 
NSTP, Tingkat 1, Lot 65, Blok G, Asia City 
(bersebelahan kedai RibuJadi) pada setiap hari termasuk 
Sabtu, Ahad dan cuti umum, bermula jam 9 pagi hingga 
6 petang. " 

"Calon boleh menghubungi terus ahli jawatankuasa 
seminar iaitu Siti atau Normah di talian 088-217745, 
268551 a tau Amir (016-8328823) a tau datang sendiri ke 
alamat di atas," katanya. 

Berikutan tempat yang terhad, Amirullah 
menasihatkan setiap calon SPM yang berminat supaya 
membuat pendaftaran segera. 

Sebelum ini, PPUMS dengan kerjasama Berita Harian 
turut menganjurkan Seminar PMR manakala Klinik 
UPSR masing-masing padaJun dan Julai lalu di Dewan 
Kuliah Pusat UMS. Sambutan diterima sangat 
mengalakan. 


